Nafarroako Parlamentuko Mahaiak, 2017ko otsailaren 6an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea María Esther Korres Bengoetxea andreak aurkeztutako galdera, LOMCEk Batxilergoko 2. mailaren amaierarako ezartzen duen kanpo-ebaluazioari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.

Iruñean, 2017ko otsailaren 6an

Lehendakaria: Ainhoa Aznárez Igarza

GALDERAREN TESTUA

EH Bildu Nafarroa parlamentu-taldeko foru parlamentari Esther Korres Bengoetxea andreak, Legebiltzarreko Erregelamenduan ezarritakoaren babesean, honako galdera hauek aurkezten ditu, Nafarroako Gobernuak idatziz erantzun ditzan:

LOMCEk xedatzen du Batxilergoko bigarren mailaren amaieran ebaluazio diagnostiko bat egin behar dela Espainiako estatu osoan. Proba hori “Selektibitatearen ordezko” deitu izan da.

Hori dela-eta, EH Bildu Nafarroa parlamentu-taldeak honako galdera hauek egiten dizkio Hezkuntzako kontseilariari, Batxilergoko bigarren mailaren amaierako ebaluazio diagnostikoari buruzkoak, idatziz erantzun ditzan:

Galderak:

1. Zein da ebaluazio horren helburua?

2. Batxilergoko bigarren mailako ebaluazio diagnostikoa LOMCEren araberakoa al da?

3. Nor izanen da ebaluazioaren arduraduna? Unibertsitatea? Hezkuntza Departamentua? Ikastetxeak?

4. Nor arduratuko da bigarren mailako proba taxutzeaz?

5. Zer irizpideren arabera taxutuko da Batxilergoko bigarren mailako proba?

6. Nola ebaluatuko dira zeharkako gaitasunak?

7. Ministerioak Estatu osorako ezarritako adierazle eta estandarrei egokituko al zaie, Madrileko errege dekretuek xedatzen duten moduan?

8. Unibertsitatean sartzearen ondorioetarako, Estatu osorako unibertsitate-barruti bakarrerako balioko al du?

9. Batxilergoko zer mailatako edukiei buruzkoa izanen da proba?

10. Proban sartuko al da batxilergoko lehen mailan bakarrik ematen den ikasgairen bat (filosofia)?

11. Ikastetxeei nola emanen zaie proba honi buruzko informazioa?

12. Zer informazio emanen zaie ikastetxeei? Eta familiei? Eta irakasleei?

13. Interesdun horiek guztiak noiz izanen dira horretaz informatuak? (Ikasturtearen bigarren hiruhilekoan gaude eta proba bost hilabete barru –ekainean– egin beharko litzateke).

14. Selektibitateko lehengo probetan bezala, informazio eta koordinazio bilerarik eginen al da ikastetxeetako irakasleekin?

15. Noren ardura izanen da ikasleei azterketa egitea?

16. Zer prestakuntza izan beharko dute aztertzaileek?

17. Hizkuntza-eskakizunik eskatuko al zaie aztertzaile horiei? Zein?

18. Zenbat pertsonak eginen dute lan hori? Zer lan-baldintzatan?

19. Nork kontratatuko ditu pertsona horiek?

20. Zer irizpideri jarraikiz?

21. Nork zuzenduko du proba?

22. Zein izanen da Ikuskaritzaren zeregina?

23. Zein izanen da NUPen zeregina?

24. Ikasleek berariazko matrikularik egin beharko dute proba hori egiteko? Noiz? Non? Tasarik ordaindu beharko dute? Zenbatekoa?

Foru parlamentaria: Esther Korres Bengoetxea

